
1 Tesalonaika

11 dere aseta, e Pol-né dapé. Sailas-r6, Timo-
titamokélé da fea betamo bituraalu, dia Tesalon-
aika be huluamo beté mole Keriso so whjpaae
i dapa wosae. Dia Keriso fake Aya Kotord Tale
Yesu Kerisotamoné ala tuagmoé betepa, Koétoné

ama hamokorolo tao sere ala wisinaaleré hosaa
muni deyo6lo mo dua betere alatamo dig tuamo

mulgpalo yae.

Tesalonaika so whj Talepaae tué tiki tiro
betepa, Pol-né mo kée yale fo

2 Dig fea dgné kutiri tuamo6 mud taru, mo kée
yolo Talepaae moma dere ala hale yo tarapo.
3 Atérd, Aya Kotoné keletomé moma yod tare
alata, diaaq kisipa tiki tird betere alané kaarale
kutorapekélé, kglené sukglo yaala soko fole alané
kaarale depe tukd wei alakélé, take nalo waaire
sukamo, Tale Yesu Keriso tugmo wisi ala mupa
kelaalopdld kisipa mutu, hgkélé ini, hale ero
tare alamokélé, mo kée yolo Talepaae moma du
beterapo.

4-5 Kotoné yaala soko fu betere norape-6, Tal-
ené dig fopeyold s6kd suydlo beterd beteretei,
dané tuérapd. Ti noatepae, mid wosetere Kisi
fo wisi dané digpaae Kotoné fotokqQtamo yod
matepa digné woseturaalu, hale t6 tikiné maaté
wosetere ala inipd. Mo bete mole fopdl6 Dei Kepe
Wisi dig tuamo faayolé syreteiné diaaQ hosaa
betemé salepd. Dia wisiy6ld betergpold kisipa

mutu, dg digtamo betaletei digné ai kisipare ape.
6 Atéturaalu, dapaaekélé, Talepaaekélé, dua yale
dowi sekei ala kaae, digpaaekélé erotua yalepd.
Atétepatei, me gla meipdl6é hepée taae farolo, Dei
Kepe Wisiné matere hajtere ala mulu, kale fo wisi
mo wisiydlo wosetu betalepo. 7 Atére ala Masedo-
nia hae kwiard Akaia hae kwiatamomo Yesupaae
kisipa tir6l6 beterapo dere fo wosetu, atimakélé,
atéré betaai dapold kisipa mualep6. 8 Talené ama
fo wisi, dig betere tikimé kaayold, Masedonia hae
kwiaré Akaia hae kwiatamopaaekélé yo melaté
folé fakeralepd. Atéturaalu, dig Tale Kotopaae
kisipa tiki tiré beterapo dere fo hae kwia feamo
beté mole so whiné wosalepo. Atéyaleteiné dané
me kae enénipd. 9 Ti noatepae, ai be hulu-
amo betd mole so whj diaaqg da wisiydl6 dape
sale ala atimanétei mepaae so whjpaae yalepo.
Dia kapala kotoné ala erotu betaletei taarold, ti
betere Kotoné ala eraai walepd. 10 Atéru, ama
kepaardl6 hepen-mo beterd betere Naale w§pdlo
kaae tawolo beterapo dere fokélé so whj feané
wosalepd. Ti ai seké Ata, Kotoné fopaae butu-
raalu kwia melaaire ala dagpaae eraQsoro, tao su
betere whj Yesupo.

2

Pol Tesalonaika be huluamo fo yo maté kweale
fo

1 Norape-6, take da diatamo sawa haleke
sukamo bitu, eraai wale ala hasokd feni, mo
eraletei diaaqQ ai kisipare ape. 2 Take diaagQ
bepaae waai, Filipai be huluamd betepa erale

sekei alaro, halerale alatamo digné Kkisiparapo.
Tépatei, dané Aya Kotoné da tao su betepa, ha-
laainé digpaae ama fo wisi y0 motu betalepo.
Al ala du beteremo, mepaae whjrapené da daai
keteke butepatei, wiydlo6 taaréni, hale yo matere
ala beta du betalep6. 3 Ti noatepae, dané digpaae
du betere bete mole fota, hgko ala tuagmé kaay6lé
ini, mopolé diaaq sya faasepold dapo. I foné dia
dilikgdlé me qla saai 0 dig doraaire kisipa mulu-
raalu dumi, motord i dere ape. 4 Téni, K6toné ama
fo wisi y6 melgpold, da ama fopeyol6 séro beterd
betepa, ama fo wisi dané digpaae i y0 motu
betere ape. Dané i du betere ala, mo whjrapené
kilitu, wisi ala dapolé da dukirgpdld dumitei,
dané hosaa tugmao mole ala kgae keletere Kotoné
kol6l6, wisirapd yg¢polé du beterapd. 5 Dané
digpaae K6toné fo yé moéturaalu, digné me gla gla
saai dapolo fonétei dig hale muldlo, dilikiniyale
ala diaagkélé kisipa ydo, Kotonékélé kisipa y6o
erap0. Ti noatepae, dané du betere ala feata,
Kétoné ama kele tométord du beterapé. 6 Ti dané
i du betere alata, diaaQ 6 mepaae whjrapenékélé
wos016 dg dukirgpdlo dumipdé. Ti data, Kerisoné
ama soro betero betere yo matere whijrape bitu-
raalu, da fiyaaire be d naaitere gla digpaae tao sae
yaalopolé yaletei, dig seke yaQsord kisipa mutu
taaralepo.

7 Téturaalu, beta soné ama naale senaale awa
ngpolo dua bitu dere kaae, da diagtamo naameiné
dua beterepd. & Dané dia yaala s6ko fole ala
mo turd mulu, Kétoné kisi fo wisi yo matere
ala maaté ini, dig tao saai wisi kisipatamo dané

betere betekélé malepd. Ti noatepae, dig dané
hosaa mo turé mole ne no alée feleteinépod.
9 Norape-6, da digtamo bituraalu yale alarape
fea kisipa muae. Kotoné fo wisi yo motu bitu,
mepaae dané naaire Qla 0 be digpaae maaté seke
eraalomeipold kisipa mutu, detamokélé, dikita-
mokélé, danétei doasi depe tuko wei ala du be-
taletei diaaqQ ai kisipare ape.

10 Tétu, dig kisipa tiki tiré betere so whj tuagmé
da betale ala dignékélé Kotonékélé, koldlo ai Kisi-
pare ape. Kotoné ama sord kae betero betere
whjrapené dere ala y6o, mo donoi ala maaté
dere whjrape betdo, me dowi alakélé munire whj
betdo, erepd. 11 Ti noatepae, whj betagné ama
naale senaale kaae tatu dere kaae, dané dig dokq
fea atéro kaae taté fu betalepd. 12 Até yaletei dia
Kotoné ama teterdlo kaae tare alaré ama kae ere
ala wisitamo tuamo betaai ape yalepd. Atéru, ai
sekéné mo ama so whj sy betergpolo kisipa mutu,
dané dig fotokqrolo keteke bulatere fo ydo, sekei
alané s6 deraqQsord hajratere fo ydo, duraalu,
setere ala du betalepo.

13 Téturaalu, miokélé Kétépaae mo kée yé tare
alata, noa betené meip6. Dané digpaae yo
matepa, wosetu betale fota, mo whjné fo yé
matapold kisipa muni, Kotoné ama fotoro yoé
betere so whj tuamo muluraalu, ai fonétei Kotoné
ama kisipa mole erétu beterapd. 14 Norape-6,
Judia haemoé Yesu Keriso tugmo betere Kotoné
fake so whjpaae erale sekei alam¢ kisipa muae.
Ti atimapaae ai erale susupui alata, atima Juda

fakenétei eralepd. Atétu yale kaae, diaag be
whijnétei, digpaaekélé ai alatoro eralepo. 15 Ti ai
Juda whjrapenéta, Tale Yesu Keriso ddo, Kotoné
ama kolo whjrapekélé dél6 kemerdo, dakélé i fo
wisi atimapaae y6 melaQsoro hqkd faldo yalepd.
Juda fake mei, kae fake so whj mo ti aluyaQsoro
Kotoné tao sgpodlo dané atimapaae kale fo wisi yé
motu betepatei, atimané sesétu betalepd. Atétere
alané so whj featamo boe ddo, Kotokélé fopaae
buldo, yalepd. 16 Atéturaalu, atimané ai du betere
dowi ala mo ti muté hutu betepa, Kotoné fopaae
buolé kwia melaai doasi keteke butu betale ala
kemergle wouraalu mo ai melale ape.

Pol g Tesalonaika so whj kele fenée du betaletei

17 Térapa norape-6, data digtamo betamo be-
taai yalemod, bode dolo foya yaleteiné da kae
betdo, dig kae betdo, ai ere ape. Téretei, dané
dig kisipa keterd bitini, hale kisipa yo tarapo.
Téruraalu, dané dia kelenée y6l6 kisipa mutu, dig
beterepaae waaire ty kikitu betale sypd. 18 Ti
noatepae, da dig beterepaae waai dapolo e Pol-
né ty dekéro kikitu betaletei, Satan-né dg waaire
ty seséyalepd. 1920 Ti noatepae, take waaire
alimé wisi ala kelaai dapolé hajné sukutere
beteta, me Qla kae mei, digtordtipo. Tale Yesu
a waaire sukamo da fea gtamo betamd betd
muluraalu, noa ala epa kilitu da hajné sukglo
bopé fake yaaloé? Tiatéro hajné sukqlo bopé fake
yaaitere alata, digtoro kilitu, doasi doi soro hajné
sukaalopo. Atéro, mepaae gla wisi saairaalu whj
fea sururu yol6 foletei, beta folos6rdé soké fole
whijné topo tao sord hekesené sinitu bopé faketu



1 Tesalonaika 3:1 vi 1 Tesalonaika 3:6

dere kaae, danékélé dig kilitu atei kaae ala yold,
mo kée yaalo ai ape.

1 Téré da Atenis be huluamé beté muluy,
dia netér6 beterérdpold, da whaaliatu betalepd.
Tétu, dasisi taley6lé damo i Atenis bemd bitu-
raalu, Timoti dia beterepaae ai doteyale ape.
2 Dané no Timoti ata, Yesu Kerisoné mio i
wosetere kisi fo wisi so whjpaae erdlo fakeraté
fopold, datamo betamo bituraalu, Kotoné kutd
diratere whjpo. Ti ai seké dig beterepaae doto-
natereteita, hale meip6. Diaaq kisipa tiki tirélo
beteretei, mi6 ai wou betere sekei alarapené
haepaae sO deragsord @ digtamo bitu, dig fo-
tokq bulatere ala yQpolé ai dotonale ape. 3 Mio
da feapaae i erdtu betere sekei alarape, mené
dapaae eratepa, beleygpolé Talenétei tukold
mulo beteretei diaaQ mo kisiparapo. 4 Ti i dere
fota kapala mei, dg take digtamo bituraalu, doasi
sekei ala mo waalopolé digpaae inié? Ai yale
fo motord dokondturaalu yale alata, diaaQ mo
wisiyolo tuérapd. 5 Atétere betemd, digné kisipa
tiki tiro betere ala netéréro, ai sekéné kele wgpolo
ai dotonale ape. Ti noatepae, kgpaae fgpdlo dée
nalatere sekéné dig dée nanold, dané digpaae
erale alarape hale besekérdlo doralemdlé whaali-
atepa kele wgpolo kale seké ai dotonale ape.

Timotiné ene wale fo wosetu, Talepaae mo
yaletei

6 Téyaletei, Timoti momo da beterepaae fesaae

wolo i betere ape. Atéré ama dia betere alaro,

digné tué tiki tirdl6 yaala soko fole alatamo du
beterap6 ene wale fo wosetu, dané mo kée du
beterapd. Ai seké a mo miotord da beterepaae
soko wolo i fo yalepd. Betere dokq fea digné da
tué yo taru, wisi kisipa muold betdo, dané dig kele
wolée du betere kaae, diaagkélé da kele fenée du
beterapdl6 dapaae ene woo, yalepd. 7 Norape-
0, dig atétu beterapo6 dere fo wosaleteiné dga imd
bituraalu, kae kae susupui alaro, sekei alatamo
wou betepatei, diaaqQ kisipa tiki tir6 beterapo,
dere fo woseturaalu, dané hosaa muni deyold,
mo kée fo du beterapd. 8 Ti noatepae, dig Talené
ala tuamoé mo diriy6lo bitiré waletei, miokélé
hale betotord tarapd, dere fo woseturaalu, mo
kée yo6lé dakélé hajné sukutu beterapé. 9 Da
Kotoné keletomd bituraalu, digné du betere ala
koldl6 hajné sukutere ala mo tur6 faanapo. Atére
alamo, Kotopaae mo kée dere fo yaairetei synipa.
Ti noatepae, hajné sukutere ala da tuamo mo
mepaae yayare alarape dia tao sord yo male waai,
dikitamokélé detamokélé dané mo dirii moma yé
tarapo.

11 Térapa, mi6 da dia beterepaae waaire tyta,
dané Aya Kotord Tale Yesutamoné alergpolo yae.
12 Dané digpaae yaala sokd fu dere kaae, diaag
yaala soko fole alakélé, mo ti faayold wei feleyolo
futere kaae ygpdlo, diagsisitei u y6 motu i yé
moétu du betae. Téturaalu, mepaae so whjpaae
yaala soké fole alakélé Talené amatord ergpolo
yae. 13 Tale Yesur6 ama kae beteré betere
whjrapetamo wale sukamd, dané Aya Kotoné

keletomd me ala munipa kilitu, mo ama kae
betere so whjpold, Kotoné amatei diaaQ hosaa
dirirgpolo yae.

4

Kotoné dq betere ala kilitu, q hekeseyQpolo
etéro betae yolo dere ma fo

1 Norape-6, dané digpaae kemerdturaalu dere
fo i ape. Kdotdné keletomo wisirapo yQpold, etérd
betae yol6 take dané digpaae yo motu betalepd.
Al yale fo mo dapdl6 diaag wosolo eraté ai wou
betere ape. Da fea Tale Yesu tuamo bitu, ai du
betere alatérd fakerae ydl6, mié dané dig keteke
bulatere fo i dere ape. 2Tinoa betené meipé. Tale
Yesuné fea ala amatoro symo teterdld kaae taru,
dapaae erae depa, danémo digpaae i ala yae yold,
y06 motu betale forape diaaq ai tuére ape.

3 Atéreteiné, dig fea dowi ala mo betgkélé muni,
mo kae so whj betergpolé Kotoné ama Kkisipa
mutu beterapd. Térené, whiné so Qlémi nokole
alakélé, soné whj glémi nokole alakélé, digpaae
yagse yolo dapd. 4 Térapa, diané kisipa tiki
séle séle wisiydlo teterolé kaae tare ala mo so
whjnékélé, Kotonékélé kilituraalu, mo kae betero
betere so whj beterapolé dukirgpolé digné to tiki
diaagtei wisiydl6 kaae tawae. 5 Kot tuéni, mo
hale betere so whjné, au nolé Qlémi naairaalu
ekele dere ala kaae yagse. 6 Ti atérd Qlémi nuku
betere alata, me whjné kelaalomeipdlo kinolo
naao no Qlémi né matere ala mo yagse. Atei
dowi ala deremd, Talené doasi kwia melaalopo.
Téyagsoro, atei kaae ala momaoko yagse yolo, take

dané dig kisipa mul6lé ma fo ai yale ape. 7 Ti
noatepae, wisi alar6 dowi alatamo hosekéyold
betergpolé Kotoné da a beterepaae ape fo ini,
mo ama kae so whj betergpdlé ape yalepd.
8 Térapa, whj me denétamo i du betere ma fo
woseni nisiy6lé hgrotu betepa, ti mo whjiné dere
fo hdrotumitei, dig Dei Kepe Wisi motu betere
Kotoné fotei horotu beterapo.

9 Téro, diaaQ mo notamo dere kaae hekesené
sindlo yaala s6ké fu betere ala yopold, Kotonétei
y0 male ala digné kisiparapo. Atérené dané
diagpaae me noa fo kae ase yaalomeip6. 10 Ti
aita, mo dapo. Masedonia hae kwiamo bet6 mole
Keriso norapepaae diaaq yaala soko fu beterapd.
Tépatei, ai ala mo ti fakerae ydl6 dané dig keteke
bulatere fo i dere ape.

11-12 DiaaqQ betere dokq du betere ala fea mo
hale betere whjrapené kilituraalu, atimané i du
betere alata, mo wisirapd fo ygpdl6é yae. DiaagQ
yayatu betere gla me whjiné melgpolépd yolo
dekaydl6 hale bitini, diag mo dua bitu kae depe
tuko wei ala du betae. Dané diapaae yae yolo,
y6 male alatéroti sya f6ld6 mené yaaire alamo
kisipa muni, diaaq yaaire ala beta kisipa mudlo
du betae.

Tale wouraalu yaaire alamo ere fo
13 Norape-6, sukale so whj atima neté
yaalordpo yolo, kqlo kqlo du betagsoro, digpaae
1 dapa wosae. Take waaire alimo mo wisi ala
kelaalopd ydlo kisipa mudlo, hajné sukutu betae.
Mo so whj ai ala kisipa muniru, doa dekené
sini molotu dere kaae, diaagkélé yaQsord kisipa

mutu dapo. Ti atimané wole dere alata, ama
kaepd. 14 Yesu mo ti sukaletei, momo kepaayolo
beterapd dere fo dané woseturaalu, tué tiki tiro
beterapo. Atéreteiné, mepaae Yesuné ala tuamo
betepa, sukutere so whjkélé, Yesutamo betamo
Kotoné dapesd waalopo ere fomo da kisipa tiki
tiré beterapd. 15 Talené dapaae i ala eraalopdlo
ere fo danémo digpaae i dapa wosae. Tale waaire
be de tedpatei, sinale so whj taar6lo, da sukuni
hale beté mole so whjrapepi folosoro faalomeipd.
16 Ti noatepae, Tale atordti 6 hepen be taarold
dorowouraalu, i ala yae yolé fo fakeydlo yoo,
doasi topo ensel-né fo ydo, K6toné ukulumoé wuti
haletere ala yoo, yaalopd. Ai ala deremo, Keriso
beter6 sinale so whijpi turuké holaalo ai ape.
17 Atéyale sisépaae ti da sukuni hale beté mole
so whj tokQ sord, sako tuam¢ atima sinale so
whjtamo hokolaaydld, fea touydlé huturaalu,
hale t6 tuamomo Taletamo hokolaa yaalopo.
Atéro holdld, suka fea da Taletamo betamé mo
titoro betd tawaalopd. 18 Atéyaalopa, i dere foné,
dia fotokq butere ala ygpolo digsisitei u y6 métu
1 y6 motu du betae.

S

12 Térapa, norape-6, waaire ali 6 be
derape digné kisipa inipapakd, dané digpaae
aseyaalomeip6. Ti noatepae, Tale waaire be deta,
dikitamo Qlémi nokole whj woutere kaae yold
waairetei, diaag mo diriy6lé ai tuére ape. 3 Mo
so whjné duraalu, “Dgpaae me ala eraalomei,
mo dua beterapo,” fo du betepatei, beta soné

naale saai, sis6 nukutere kaae, atimapaaekélé
eraalopd. Téturaalu, be gla gla doratere ala mo
hapale tétitoré s6ké wold, kilita eraalo ai ape.
Atéyaaire alata, mo hasoké faalomeipo.

4 Téyaalotei, norape-6, dia diliki dolomo
mokgleyaayodlo betepapakd, Qlémi nokole whj
soké walemdé me whj Kkilita soké fu dere kaae,
dia atérd kilita s6kd faalomeipd. 5 Dia feata,
dero sukatamo tuamaé beté mole so whj ai betere
ape. Data, dikitamo ¢ diliki dolom¢ betere so
whj meipd. 6 Térapa, da mepaae noke fire whj
kaae fi6 muni, kele diriy6lé betere so whjtéro
bitu, danétei da betere bete mo hotowaré kaae
tanérapd. 7 Ti noatepae, atima dikitamo noke
fitere so whjta, ti fitua ydo, topo dotere wei
nokole so whjkélé dilikitamo nélo topo doyold
hqko bitua ydo, dapd. & Data, detamo betere so
whijpa, da betere bete danétei hotowaydlo kaae
tawolo bitiépe. Téruraalu, boe daai kuti wase
su dere kaae, kisipa tiki tird betere alaro yaala
s6ko fole alatamo atérd sérd betaalopd. Talené
da aluyaQsoro tao saaire alamé tué muturaalu
hajné sukutere alata, boe daai deratere dirii
topo tao kaae derolé betenérapd. 9 Ti noatepae,
da so whjta, Kotoé g fopaae buturaalu, kwia
meldlo susupu eraai dapold, sord beterénitei,
Tale Yesu Keriso tuamé betepa, tao séro wisiraai
kisipa mutu séro beteralepd. 10 Da tao saai a
sukaleteita, da mo betere so whj ¢ sukale so
whjkélé fea atamo betamo beterdpdlo kisipa
mutu, yalepd. 11 Térapa, mi6 digné ai du betere
alatoro hale yo taruraalu, dig Talené ala tuamé

mo dirii Keriso so whj betaasepdlo, digsisi u tao
suitao suyolo, keteke bulatere alakélé mo ti deté
fu betae.

Mo kemerdturaaluialarape yae yolo dere ma fo

12 Norape-0, Talené ala tuamo bitu, dia teterdélo
kaae taruraalu, depe tuko wei kutd ditu betere
whjrapené dere ma fo wos6l6, atima agmo sukglo
betae y6l6idere ape. 13 Térapa, atima ai kuté ditu
betereteimo, dia yaala soké furaalu, atimané doi
soro horotu betae. Atéru, diaaQ no netamo hosaa
muni dey6l6 dua beté muae. 14 Norape-6, mepaae
kuté dini, dekayolo hale betere so whjpaae dirii
ma fo y6o, hasoko fole ala yagsoro witu, fo tekeni
kekqglo fi betere so whj tao sord keteke buldo,
fotokQ buni, bére so whj tao s6o, yae. Tétu,
mepaae so whj hasoko fole ala depa, hapale foné
s deréni, dua kaae taté foo, mepaae dere ala so
whj feapaae erdo dua yae. 15 Téturaalu, mepaae
so whiné yapaae me dowi ala eratepa, naaomo
apaae tokg matere ala momaoko yagse. Téni, suka
fea digsisitei wisi ala yo taru, utao suitao su dere
ala, mepaae hale beté mole so whipaaekélé eraté
fu betae.

16-18 Kae kae noa kaae ala dig tugpaae er-
atepakélé taaréni, hajné sukutere alakélé, mo-
matere alakélé, Talepaae mo kée dere fokélé hale
yo tawae. Ti noatepae, K6toné ama kisipané dia
fea Yesu Keriso tuamé bitu, ai alarape yQpolé
kisipa mulapo.

19-20 Kale Dei Kepe Wisiné do tare si surukg
faréni ydo, Kotoné kqlo whjrapené so whjpaae
y6 matere fo bete munire Qla aqQroélo faleydo

du betagse. 21 Ai dere fo fea wisirémélo kaae
kololé, taley6ldo mo bete mole fo maaté wosolo

erd tawae. 22 Aji du betere kae kae dowi alané
dia s6 deraQsdrdpa, hotowayolé kaae taruraalu,

woleydlo betae.

23 Tétu, hosaa muni dey6lé dua betere ala
eratere Tale Kotoné amatei, diaag betere ala mo
tur6 wisirdld, mo kae betere so whj betergpolo
yae. Ti atétere alata, diaaQ kepekélé, asoré mo
tikitamokélé, mo tur6é me dowi alatamo hosekéni,
mo donoi so whj bitiré fol6, da teterold kaae
tare whj Yesu Keriso wale alimo6 sokd fQpolo
yae. 24 Digpaae ape du betere sekéné ama diagmo
eraalopd du betere ala haséké feni, mo eraalo ai
ape.

25-26 No nerape-0, Talené da tao s¢pdlé, mo-
matere ala du betae. Aimo betd mole no ner-
apepaae kqled duraalu, dowi ala mo betgkélé
munire so whiné apudlo kql6 tuké nokole ala du
betae. 271 aseta, ai be huluamo beté mole Keriso
no nerape feané wosgpdld, dosaayae yolé Talené
keletomd, yalo digpaae i dere ape.

28 Da teterdlé kaae tare whj Yesu Kerisoné
hamokordld hale tao sere ala wisi dig tuamo
mulgpdlo yae.

